
shrI sha NkarAchAryapadAvalambasuvarNamAlAstutiH

శ్రీశఙ్కరాచార్యపదావలమ్బసువర్ణమాలాస్తుతీ 

ఓఙ్కారపఙ్కజమధువ్రత  వేదశీర్ష -
కఞ్జాతబాలదిననాథ  కృపాసముద్ర ।
వృన్దారకేన్ద్రపదతౌచ్ఛ్యమనఃప్రదాయిన్  
శ్రీశఙ్కరార్య  మమ దేహి పదావలమ్బమ్ ॥ ౧॥
నత్వా పదామ్బుజనియుగ్మమహోయదీయం
వాచస్పతిత్వమధిగచ్ఛతి జన్మమూకః ।
స త్వం కృపార్ణవ  సరోరుహపత్రనేత్ర
శ్రీశఙ్కరార్య  మమ దేహి పదావలమ్బమ్ ॥౨॥
మత్తో మనఃప్రభవ  ఏష పురా యదీయ-

నేత్రాగ్నినాప  తరసా భసితస్వభావమ్ ।
స త్వం విరక్తిమచలాం  ప్రవితీర్య  మహ్యం
శ్రీశఙ్కరార్య  మమ దేహి పదావలమ్బమ్ ॥ ౩॥
శఙ్కానివారణపటో ప్రణతవ్రజస్య 
యం కాలకాల ఇతి కుంభభవో జగాద ।
స త్వం వితీర్య పరమాయురభీష్టపూగం
శ్రీశఙ్కరార్య  మమ దేహి పదావలమ్బమ్ ॥ ౪॥
కన్యేవ రూపగుణశాలినమాదరేణ
మర్త్యం ప్రమోదభరతః  స్వయమేవ ముక్తిః ।
యద్వాక్సుధాప్రణయినం  వృణుతే హి స త్వం
శ్రీశఙ్కరార్య  మమ దేహి పదావలమ్బమ్ ॥ ౫॥
రాజాధిరాజపదవీం తరసా ప్రయాతి
యత్పాదపఙ్కజయుగం సకృదేవ నత్వా ।
దీనాగ్రయాయ్యపి  వినా కమపి ప్రయత్నం
శ్రీశఙ్కరార్య  మమ దేహి పదావలమ్బమ్ ॥౬॥

యత్యగ్రయాయిజనతావనబద్ధదీక్ష 
తత్త్వం ప్రబోధ్య  తరసా బహులైః  స్వకీయైః  ।
గ్రన్థైశ్చ   పూర్ణకరుణాభరితైః   కటాక్షైః
శ్రీశఙ్కరార్య  మమ దేహి పదావలమ్బమ్ ॥ ౭॥
స్తోత్రం  త్వదఙ్ఘ్రికమలాలితమానసేన
సూక్తం పఠేద్య ఇహ భక్తియుతాన్తరఙ్గః  ।
పాత్రం  భవేత్స ఖలు సర్వసుఖస్య సత్యం
న ద్వాపరోఽత్ర విషయే మనసాపి కార్యః ॥౮॥
ఇతి శ్రీసచ్చిదానన్దశివాభినవనృసింహభారతీమహాస్వామిభిః   విరచితమ్
శఙ్కరాచార్యపదావలమ్బసువర్ణమాలాస్తుతిః  సమ్పూర్ణమ్  ॥

